
 موږ او نور 
 
 
كله    ،په ژمي كې مو د كانكور ازموینې ته تیارى نیوه. څلور تنه ملګري وو، چې سره په ګډه مو كله د یوه  ۱۳۶۸د  

د بل په كور كې درس وایه. یو انډیوال مو حامد وردګ و، چې اوس انجینیر دى. د هغه پلار پیلوټ و. په روسیه كې  
   تحصیل كړى و. یوه ورځ هغه راته كیسه وكړه:

 

پایه ښكلو باغونو او ځنګلونو ته چې د غره په لمن    و  په روسیه كې د رخصتۍ پر یوه ورځ مېلې ته ولاړو. بې سر
كې پراته وو او پاخه سړكونه پكې تېر شوي وو، حیران پاتې وو. ما وویل: د سوسیالېزم بركت وګورئ، چې روسیه  
یې څومره ښكلې جوړه كړې ده. ټیكسي وان راته بد بد وكتل، ویې ویل: د سوسیالیزم څه و څه. دا موږ جوړ كړي 

  .ېزم نه دي جوړ دي، سوسیال
 

د حامد پلار موږ ته نصیحت وكړ: نظامونه ملكونه نه جوړوي، دا خلك دي چې خپل هیواد جوړوي. په دې فكر كې  
   مه اوسئ چې نظام مو څه رقم دى، یوازې د وطن غم وكړئ.

 

كې مو درس ویل. زموږ یوه استاد، چې په جرمني كې یې زده كړې كړې    كال د كابل په طبي پوهنتون  ۱۳۷۶پر  
   چندان فكري استقرار نه درلود. یوه ورځ په لكچر كې په جرمني ژبه سر شو. ،وې

 

  .موږ په جرمني نه پوهېدو؛ خو استاد دغسې لګیا و
 

خبره ده؟ لكه چې یو وخت د استاد دې ته پام شو.چې ټول شاګردان ورته حیران حیران ګوري. استاد وویل: څه  
  ؟جرمني مو نه ده زده

 

  موږ وویل: نه.
 

  ؟هغه وویل: نو څه شى مو زده دي
 

  .یوه هلك ورغږ كړ: زموږ فرانسوي زده ده
 

   استاد په غوسه شو: بد كوې، فرانسه مې بد اېسېږي، ته مې بد اېسېږې.
 

  پاتې شو، د فرانسې غیبت یې شروع كړ.هم فرانسې ته. لكچر ځنې  سپكې سپورې وویلې استاد هم موږ ته
    .چې فرانسه د استاد نه خوښېږي، ځكه خو دغه شر یې جوړ كړ ،زموږ ټولګیوال پوهېده

 

نه خوښېده، چې د جرمنیانو هم نه خوښېږي. هغه ته جرمني دومره ګران و، چې د هغوى تربګني   فرانسه ځكه د استاد
هم د جرمني خلك له فرانسویانو سره نه وي جوړ، كه دوى یوازې هغه مهال یې هم خپله ګڼله. نه پوهېږم چې اوس به  

  .سره بد وو، چې زموږ استاد په جرمني كې و
 

زموږ وګړي چې بل هر ملك ته تللي دي، د هماغه ملك تر اغېز لاندې راغلي دي او بیا یې د هغوى د ظواهرو په  
تقلید لاس پورې كړى دى. څوك چې په پاكستان كې اوسېدلي دي، هندي كشمیر د پاكستانیانو په پېښې مقبوضه كشمیر  

تر اوسه هم امریكا او غرب ته د دښمن   ،بولي او هندوستان ته بد وایي. هغوى چې په روسیه كې زده كړې كړې دي 
   په سترګه ګوري.

 

موږ ته د نورو ملكونو د پرمختګ راز د هغوى په نظامونو كې ښكاري. خو په عمل كې وینو چې مثلاً روسیه په 
كمونیستي نظام كې هم مخ پر وړاندې روانه وه او اوس د ازاد بازار په نظام كې هم پر مخ ځي. ایران په خپل شاهي  

    .موږ بیا هم ورپسې نه شو رسېداى، دىنظام كې هم تر موږ مخكې و، اوس چې هلته د اخندانو حكومت 
 

كړل؛ خو هېواد    موږ له شاهي نظامه رانیولې تر كمونیستي، جهادي، ملایي او ډیموكراسي نظامونو پورې ټول تجربه
په محتوا پسې یې سر نه   مو لا هماغسې وروسته پاتې دى؛ ځكه چې موږ یوازې د هرڅه ظاهر كاپي كوو؛ خو

  ګرځوو. موږ چې د وطن د مینې لاپې كوو هغه هم ظاهري بڼه لري.

